
UPPBOÐSSØLA

Árni Gregersen

Føroyska fiskivinnan er sum 
heild illa nøgd við, at ein part­
ur av fiskirættindunum til 
fisk í føroyskum sjógvi o0g 
kvotur í fremmandum sjógvi, 
nú verða seld á uppboðssølu.

Í fyrstu atløgu er talan 
um royndaruppboðssølu, 
men nóigv bendir á, at tann 
arbeiðsbólkur, sum skal 
koma við einum uppskoti 
um, hvussu fiskivinnan skal 
skipast eftir 2017, eisini fer at 
hava uppboðssølu av rætt­
indum innbygt.

Høgni Hoydal, lands­
stýrismaður við fiskivinnu­
málum, hevur avgjørt, at 
her í juli skal eina royndar­
uppboðssøla gerast av rætt­
indum.

Talan er um ein lítlan 
part av uppsjóvarfiski og 10 
prosent av føroysku kvotuni 

í Barentshavinum.
Tríggjar uppboðssølur 

hava verið. Tvær opnar, har 
keyparar bjóða gjøgnum 
telduna, men uttan at vita 
hvørjum teir bjóða ímóti. 

Ein afturlatin uppboðs­
søla hevur verið. Tað var av 
rættindunum at fiska 600 
tons av botnfiski í russiska 
partinum av Barentshav­
inum.

Øll rættindini vóru seld.

Royndirnar
Tað er ymiskt, hvat umboð 
fyri vinnu og politisku skip­
anina halda um royndrnar, 
sum eru fingnar av teimum 
trimum uppboðssølunum, 
sum hava verið.

Høgni Hoydal, landsstýr­
ismaður, heldur, at upp­
boðssølan hevur givið eina 
ábending um, hvat rættind­
ini eru verd.

Landsstýrismaðurin við fiskivinnumálum er nøgdur við fyrstu 
uppboðssøluroyndirnar, men vinnan heldur ikki, at hetta virkar væl

FYRSTU ROYNDIRNAR 
FÁA YMISKA MÓTTØKU

Sum heild gongur vinnan ikki inn fyri, at uppboðssøla verður ein partur av fiskivinnuskipanini eftir 2017

Árni Gregersen

Royndaruppboðssølan byrj­
aði í farnu  viku og heldur 
fram her í juli mánaða.

Partur av politisku skip­
anini hevur lagt dent á, at ein 
uppboðssøla skal roynast og 
møguliga gerast partur av tí 
fiskivinnunýskipan, sum 
kemur í gildi 1. januar 2018.

Hinvegin, so tók bert ein 
partur av vinnuni undir við 
uppboðssølu. Vinnan heldur 
sum heild, at tað er meira 
umráðandi at hava tryggar 
karmar at virka undir, held-
ur enn at noyðast á upp­

boðssølu at keypa rættind­
ini.

Ein annar partur av 
vinnuni og óheftir búskap-
arfrøðingar hava tikið undir 
við, at rættindini verða 
seld á uppboði, men eftir 
at royndaruppboðssølan 
hevur verið, er undirtøkan 
minkandi í vinnuni.

Tey, sum fyrr tóku und­
ir við uppboðssølu, halda, 
at kappingin, sum hon hev­
ur verið skipað, als ikki er 
jøvn og at tey, sum framm­
anundan eru partar av tí 
vinnu, sum rættindi verða 
seld til, hava ein alt ov stór­

an fyrimun.
Hans Andrias Kelduberg, 

reiðari á Tor í Hósvík. Sigur 
við KvF, at tey als ikki hava 
tikið lut í roynaruppboðs­
søluni.

Hann heldur ikki, at talan 
er um eina javna kapping, tí 
tekur ein Barentshavið sum 
dømi, so hava tey skipini, 
sum frammanundan fiska 
har, ein risastóran fyrimun, 
heldur hann.

Hann sigur, at tey skip­
ini sum fiska har framman­
undan, hava fingið kvotur  
fyri einar 120 milljónir 
frammanundan. Kvotur frá 

landinum.
Hans Andrias Kelduberg 

spyr, hvussu tlan kann vera 
um javna kapping, tá ið hini 
sum bjóða ímóti bert hava 
fingið kvotur fyri einar 20 
milljónir.

– Tá sær ein væl, hvør er 
tann sterki parturin í einari 
sokallaðari kapping, sigur 
Hans Andrias Kelduberg, 
reiðari við Kringvarp Før­
oya.

Tryggar karmar
Vinnan sum heild, tekur 
ikki undir vð uppboðssølu. 
Ferð eftir ferð er víst á, 

at uppboðssølan skapar 
ótryggar karmar.

– Tað er avgerandi fyri 
vinnuna, at vit kenna karm­
arnar. Uppboðssøla skapar 
ein ótryggleika, sum ger alt 
nógv meira ótrygt, sigur 
Hanus Hansen, reiðari.

Hann sigur, at verður 
talan um uppboðssølu, so 
fer ikki at bera tila t endu­
rnýggja fiskiflotan, tí ongin 
poeningastovnur við fíggja 
skip, sum skulu liva av at 
keypa rættindi á uppboðs­
sølu.

– Tað liggur heilt fast, at 
so leingi uppboðssølan er 

partur av skipanini, so fært 
tú ikki fígging til nýggj skip, 
sigur hann.

Hanus Hansen er tals­
maður fyri, at heldur enn at 
hava uppboðssølu, so eigur 
vinnan heldur at fáa eitt 
gjald álagt fyri tað, sum hon 
fiskar.

– Fáa vit fastar karmar 
at arbeiða undir, so ber til 
at gera ætlanir frameftir. 
So fara nýggj skip eisini at 
koma – kanska ikki so títt, 
sum um onki gjald var, men 
við eitt sindur longri mill­
umbilum, tí tá eru treytirnar 
kendar, sigur hann.

Høgni Hoydal, landsstýrismaður, heldur, 
at royndaruppboðssølan hevur víst, hvat 
virði vinnan setir á fiskirættindini

Hanus Hansen, reiðari, sigur, at tey eru noydd at keypa 
fyri at halda tær avtalur um levering, sum eru gjørdar

Hart stríð um uppboðssølu


